
«ӘРИНЕ, ТӘУЕЛСІЗДІК КҮНІНІҢ БАСТАПҚЫ 
МӘНІ САҚТАЛАДЫ. БҰЛ КҮН МЕМЛЕКЕТТІК 
МЕРЕКЕ БОЛЫП ҚАЛА БЕРЕДІ. БІРАҚ, ТӘУЕЛ-
СІЗДІК АЛУҒА ЗОР ҮЛЕС ҚОСҚАН ҰЛТТЫҚ БА-
ТЫРЛАРЫМЫЗҒА ТАҒЗЫМ КҮНІ РЕТІНДЕ АТАП 
ӨТІЛУІ КЕРЕК». 

ҚР ПРЕЗИДЕНТІ ҚАСЫМ-ЖОМАРТ ТОҚАЕВ.

Тәуелсіздік 
толғауы 

Жүніндей шашылып ек жабағының, 
Бүріндей керзі етіктің қажады мұң. 
Қазақтықтың қалыбын сақтап қалдық, 
Азаттықтың алған соң тәбәрігін.

Туған жерден айырма ел кіндігін, 
Кештеу келіп жетсең де еркіндігім. 
Бодандықта білемін шертілді мұң, 
Азаттықта түрейік шер түндігін.

Күн үшін жүрмесем де көмір қазып, 
Ырысым – еркіндігім көңілге азық. 
Мен үшін Тәуелсіздік – биік тұғыр, 
Мен үшін Тәуелсіздік – темірқазық.

Құлдық сана жаулаған қоғам миын, 
Алыс қалды әйтеуір бодан күйің. 
Тәуелсіз ел атану оңай емес, 
Ал,  оны сақтап тұру одан қиын.

Өткіздік басымыздан қиын шақты,
Тәуелсіздік көңілдің күйін тапты.
Қазағымның басына бақ қып берген,
Тәңірдің Тәуелсіздік сыйы тәтті.

2023 ЖЫЛҒЫ І ЖАРТЫЖЫЛДЫҚҚА ЖАЗЫЛЫҢЫЗ
РЕДАКЦИЯДАН  ЖАЗЫЛУ

Жеке тұлғалар үшін - 2200 тг.
Заңды тұлғалар  үшін - 3000 тг.
Зейнеткерлер үшін - 1800 тг.

«ҚАЗПОЧТА» АҚ АРҚЫЛЫ ЖАЗЫЛУ

66362 жеке тұлғалар үшін -                   қала             аудан, ауыл
                                                              2851,70             3 062,40

15362 заңды тұлғалар үшін -             қала             аудан, ауыл
3 651,70          3 862,40 

65362 зейнеткерлер үшін -      қала            аудан, ауыл
2 451,70           2 662,40

Ескерту: Kaspi GOLD арқылы 
жазылған абоненттің 

аты-жөні мен мекенжайы көрсетіліп,
 төлемнің скрин нұсқасын жіберу керек.

Байланыс телефоны: 6-04-89, 4-25-64, 
87024031303 (Kaspi GOLD),  мекенжайымыз: 

Ағыбай батыр көшесі, №9 үй.

Қадірлі Балқаш қаласының халқы мен қала қонақтары!
Баршаңызды қасиетті мереке – Тәуелсіздік күнімен шын жүректен құттықтаймыз!
Тәуелсіздік күні – ғасырлар бойы азаттық аңсаған халқымыздың өшкені жанып, асқақ арманы орын-

далған күн. Тәуелсіздікке ұмтылыс қашан да кедергі мен күреске толы болғаны баршаға аян. Осы ауыр 
жолда тағдырдың талай сынағына төтеп беріп, бостандық үшін күреске бар ғұмырын арнаған боздақтар-
дың жанкешті еңбегі мен ерен ерлігін еске алатын қастерлі мереке.

Тарихтан алар тәлім мол. Біз өткенімізге құрметпен қарап, болашағымызға сеніммен көз тіккен ха-
лықпыз. Әлемдік қауымдастықтың ажырамас бөлшегі ретінде тәуелсіз ел атану тек биік мәртебе ғана емес, 
сонымен қатар орасан зор жауапкершілік жүгін артатындығын да біз жақсы түсінеміз. Тәуелсіздіктің арқа-
сында қоғамдық-саяси өмірде, экономикада түбегейлі реформалар жасалды. 

Бүгінгі таңда қала экономикасының қай саласын алсақ та, тәуелсіз адамдардың бойынан ертеңге деген 
ұмтылыс, еңбекке деген құлшынысты көреміз. Қолымыз жеткен жетістіктердің бәрі азаттық пен еркін-
діктің арқасында, ұлттық мемлекетіміздің қолдауына сүйене отырып, еткен еңбегіміз бен барлық тетік-
тердің айқын да үйлесімді жұмыстарының нәтижесі деп білеміз. Осы игілікті істерде баршамыздың қосқан 
үлесіміз бар екеніне қуаныштымыз.

Тәуелсіздік күні – бар ғұмырын бостандық үшін күреске арнаған боздақтардың жанкешті еңбегі мен 
ерен ерлігін еске алатын қастерлі мереке. Ұлт көшбасшысы атап көрсеткендей, Тәуелсіздік – тәуекелі жет-
кендердің ғана пешенесіне бұйыратын бақыт! Бұл кешегі бабалар ерлігінің рухын алған, ертеңгі ұрпағына 
жол салған замандастарымыз – сіздердің еселі еңбектеріңіздің жемісі.

Құрметті жерлестер!
Баршаңызға зор денсаулық, шаңырақтарыңызға шаттық, берекелі бірлік пен баянды тірлік тілейміз!
Тәуелсіздігіміз тұғырлы, елдігіміз ғұмырлы, мәңгілік еліміздің келбеті сәнді, еңбегіміз жемісті болсын! 

Қайрат ҚАМЗИН, 
Балқаш қаласының әкімі.

Ахат МҮСЛІМОВ, 
қалалық мәслихат хатшысы.

Нұрдос КӘРІМ


